
შემორჩენილია ძვ. ქართ. ხუროთმოძღვრების ძეგლი – გ-ის „ოქროს წმინდა გიორგის“
ეკლესია. მხატვრულ-სტილისტიკური ანალიზისა და ეპიგრაფიკული მასალის მიხედვით,
ნაგებობა IX ს. მიწურულსა და X ს. დასაწყისს განეკუთვნება. გ. თავისებური ტიპის
ერთნავიანი ნაგებობაა, წარმოშობით ქართ. ორიგინ. სამეკლესიიანი
ბაზილიკა|სამეკლესიიანი ბაზილიკის შეცვლილ სახეს უკავშირდება. ნაგებობას ჩრდ-იდან
მცირე ზომის სამკვეთლო, ხოლო სამხრ-იდან ფასადის მთელ სიგრძეზე გაყოლებული
სტოა ეკვრის. შემოსილია სხვადასხვა ელფერის ლეგა, ყვითელი და მოყავისფრო ტუფის
კარგად გათლილი ფილებით. გეგმთ სწორკუთხა სივრცე ვრცელი ნახევარწრიული
საკურთხევლითაა დასრულებული. ძეგლის ხუროთმოძღვრული ფორმები ნათელი და
ლაკონურია. დეკორ. ელემენტები ფასადსა და ინტერიერში ძუნწადაა გამოყენებული.

